
Shakinisadashivarchanam

ஶாகிநீஸதா³ஶிவார்சநம்

அத² பஞ்சஷஷ்டிதம: படல:

ஶ்ரீஆநந்த³பை⁴ரவீ உவாச
அத² காந்த ப்ரவக்ஷ்யாமி ஸமுதா³யப²லோத³யம் ।
கண்டா²ம்போ⁴ஜஸ்ய வர்ணாநாம் த்⁴யாநம் மந்த்ரம் ஶ‍்ரு’ணு ப்ரபோ⁴ ॥ 65-1॥
ஶாகிநீஸஹிதம் நித்யம் பூஜயித்வா ஸதா³ஶிவம் ।
மூடோ⁴ऽபி யோகி³நாம் ஶ்ரேஷ்ட:² கிமந்யே த்⁴யாநயோகி³ந: ॥ 65-2॥
த்⁴யாத்வா ஸம்பூஜயேத்³யஸ்து ஸோऽபீ⁴ஷ்டம் ப²லமாப்நுயாத் ।
ததோ த்⁴யாநம் ப்ரவக்ஷ்யாமி வீரநாத² ஶ‍்ரு’ணு ப்ரபோ⁴ ॥ 65-3॥
ஆதௌ³ஶ்ரீஶாகிநீத்⁴யாநம் பஶ்சாத்³ த்⁴யாநம் ஸதா³ஶிவே ।
த்³வயோரபே⁴த³பு³த்³த்⁴யா ச காமஜேதா ஸ்வயம் ப⁴வேத் ॥ 65-4॥
வந்தே³ நித்யாம் ஸுஶீலாம் த்ரிபு⁴வநவரதா³ம் ஶாகிநீம் பீதவஸ்த்ராம்
வேதா³த்³யாம் வேத³மாதாம் ஸுக²மயலலிதாம் வேத³ஹஸ்தோஜ்ஜ்வலாங்கீ³ம் ।
த்⁴யாயே பீயூஷதா⁴ராமலக⁴டஸுத⁴யா ஸ்நிக்³த⁴தே³ஹாம் ஹஸந்தீம்
மாயாம் ஶம்போ⁴ர்லலாடே விது⁴கிரணகராம் ஶ்ரீஸதா³நந்த³யுக்தாம் ॥ 65-5॥
அம்போ⁴ஜாஸ்த்ராதி³முத்³ராஸிவரத³ஜடா தா⁴ரயந்தீம் கராலம்
ஶ்யாமாம் பீநஸ்தநாட்⁴யாம் த்ரிநயநகமலாம் ப்ரேதலிங்கா³ஸநஸ்தா²ம் ।
ஸர்வாங்கா³லங்க்ரு’தாம் ஶ்ரீம் விது⁴ஶதவத³நாம்போ⁴ஜஶோபா⁴ம் வஹந்தீம்
ஶம்போ⁴ராநந்த³கர்த்ரீம் சரமகு³ணபதா³ம் ஸ்தூ²லஸூக்ஷ்மஸ்வரூபாம் ॥ 65-6॥
ஏவம் த்⁴யாயேந்மஹாயோகீ³ஸ்தூ²லஸூக்ஷ்மஸ்வரூபிணீம் ।
அபே⁴த்³யபே⁴த³கரணீம் ஶங்கர ப்ரேமவல்லப⁴ ॥ 65-7॥
யா வித்³யா வாக்³ப⁴வாட்⁴யா ஹரிவது⁴கமலா கேவலே நிஷ்ப²லந்தே
மாயாலக்ஷ்மீஸ்த்ரிகூடம் ஶஶிமுகி²தத³த: ⁴ ஶாகிநீ க்ஷேத்ரபாலம் ।
வக்ஷத்³வந்த்³வம் த்ரிகூடம் வது⁴மத⁴ரமிவாஸித்³தி⁴மிஷ்டாம் விதே⁴ஹி
ஸ்வாஹாந்தோऽயம் மஹேஶத்ரிபு⁴வநப⁴விகாஹ்லாத³ஹேதோ: ப்ரகாஶ: ॥ 65-8॥

ஶாகிநீஸதா³ஶிவார்சநம்

ப்ரணவம் பூர்வமுத்³த்⁴ரு’த்ய வாக்³ப⁴வம் தத³நந்தரம் ।
ஶாகிநீ த்வம் தத³ந்தே து மம தோ³ஷாந் விநாஶய ॥ 65-9॥
யுக³ளம் வஹ்நிகாந்தாம் ச மந்த்ரார்தா:²ஸாரதா:³ஸ்ம்ரு’தா: ।
காமராஜம் ஸமுத்³த்⁴ரு’த்ய ஹிரண்யாக்ஷி ஸநாதநி ॥ 65-10॥
ஶாகிந்யந்தே மஹாமாயே மாயாவஹ்நிஶ்ரியா யுதம் ।
ஏஷா மந்த்ராத்மிகா வித்³யா கண்டா²ம்போ⁴ஜப்ரகாஶிநீ ॥ 65-11॥
ஶாகம்ப⁴ரீ மஹாவித்³யா தஸ்ய வாமே விபா⁴தி ச ।
தஸ்ய மந்த்ரம் ப்ரவக்ஷ்யாமி ஜ்ஞாத்வைவ யோக³வித் ப்ரபு: ⁴ ॥ 65-12॥
மஹாமந்த்ரஸ்ய மாஹாத்ம்யம் கதி²தும் நைவ ஶக்யதே ।
பா⁴வமாத்ரேண ஸித்³தி: ⁴ ஸ்யாத் கிம் புநர்மோக்ஷஸாத⁴நம் ॥ 65-13॥
வித்³யாம் காமகலாம் விசித்ரவஸநாம் பத்³மாஸநஸ்தா²ம் ஶிவாம்
காமாக்²யாம் ஸகலாந் ஸ்வராந் த்ரிஜக³தாம் ஶாகைர்மஹாயோகி³நீ ।
நித்யம் யா பரிபால்யதே ப⁴க³வதீம் ஶாகம்ப⁴ரீம் தாம் ப⁴ஜே
ஸா யோகா³தி⁴ப-ரக்ஷகா நிஶி தி³ஶி ஶ்ரீகண்ட²பத்³மே ப்ரபா⁴ ॥ 65-14॥
அத்³யாபி ப்ரியகண்ட²பத்³மநிகரே ஸம்பா⁴தி ஶாகம்ப⁴ரீ
வித்³யாவாக்கமலாயுதம் ஸ்மிதமுகி² ப்ராந்தே ச ஶாகம்ப⁴ரி ।
வஹ்நிர்வாருணவாயுபீ³ஜமநலத்³வந்த்³வம் ஹி வக்ஷத்³வயம்
வஹ்நிப்ரேமகலாந்விதோ மநுவர:ஸாக்ஷாஜ்ஜக³த்க்ஷோப⁴க்ரு’த் ॥ 65-15॥
ஶாகம்ப⁴ரீம் மஹாமாயாம் பூஜயேத்³ த்³வாரதே³வதாம் ।
தத³ந்தே ஸர்வதே³வாஶ்ச ஶக்ராதீ³ந் பரிபூஜயேத் ॥ 65-16॥
த்⁴யாத்வா ச ஶாகிநீம் தே³வீம் ஶாகம்ப⁴ர்யாஶ்ச த³க்ஷிணே ।
பூஜயேத் பரயா ப⁴க்த்யா பூர்வோக்தவிதி⁴நா ப்ரபோ⁴ ॥ 65-17॥
ஶாகம்ப⁴ரீம் த்ரிநயநாம் ஸூர்யேந்து³வஹ்நியோஜிதாம் ।
ரக்தபத்³மஸ்தி²தாம் ஶ்யாமாம் வேத³பா³ஹுஶ்ரியோஜ்ஜ்வலாம் ॥ 65-18॥
வராப⁴யகராம் க²ட்³க³கபாலகமலாந்விதாம் ।
நாநாலங்காரஶோபா⁴ங்கீ³முக்தகுந்தலபூ⁴ஷிதாம் ॥ 65-19॥
ப்ரஸந்நவத³நாம்போ⁴ஜஸ்மிதஹாஸ்யவிராஜிதாம் ।
ஸாத⁴காபீ⁴ஷ்டதா³ம் நித்யாம் மஹாவித்³யாம் ப⁴ஜாம்யஹம் ॥ 65-20॥

2 sanskritdocuments.org



ஶாகிநீஸதா³ஶிவார்சநம்

ததோ மாநஸபூஜாஞ்ச த்⁴யாநாந்தே து ஸமாசரேத் ।
புநர்த்⁴யாநம் தத: க்ரு’த்வா சித்தாவாஹநமாசரேத் ॥ 65-21॥
பாத்³யாத்³யை: பூஜயேந்நித்யம் ப⁴க்த்யா ச யோக³ஸித்³த⁴யே ।
ததோ ஜபேச்ச²தம் வாபி சாஷ்டோத்தரஸஹஸ்ரகம் ॥ 65-22॥
ஏவம் லக்ஷஸமாப்தே து கண்டே² தே³வீம் ப்ரபஶ்யதி ।
ஹோமாதீ³ந் க்ரமஶ:குர்யாத்³ ப்³ராஹ்மணாநாம் து போ⁴ஜநம் ॥ 65-23॥
தத³ந்தே ஶாகிநீபூஜா ப்ரத²மே வாபி காரயேத் ।
தத்ப்ரகாரம் ஶ‍்ரு’ணு ப்ராணவல்லபே⁴ காமஸுந்த³ரி ॥ 65-24॥
ஆதௌ³ ஜலம் ஶோத⁴யித்வா ஹஸ்தௌ பாதௌ³ ச விக்³ரஹம் ।
க்ஷாலயித்வா த்³விராசம்ய மூலமந்த்ரேண ஸாத⁴க: ॥ 65-25॥
ஶிகா²ப³ந்த⁴நமாக்ரு’த்ய சாஸநம் பரிஶோத⁴யேத் ।
ததோऽர்க்⁴யஸ்தா²பநம் க்ரு’த்வா பீட²ம் நிர்மாய யத்நத: ॥ 65-26॥
பீட²சக்ரம் ஶோத⁴யித்வா பீட²பூஜாம் ஸமாசரேத் ।
ததோ த்⁴யாநம் பூ⁴தஶுத்³தி⁴ம் ந்யாஸஜாலம் ஸமாசரேத் ॥ 65-27॥
புந: ப்ராணாயாமயுக்³மம் க்ரு’த்வா தே³ஹம் த்³ரு’ட⁴ம் நயேத் ।
ததோ த்⁴யாநம் மாநஸார்சா முத்³ராத³ர்ஶநமேவ ச ॥ 65-28॥
தத: பாத்³யம் ததா²ர்க்⁴யம் து சாருஶங்கே²ந காரயேத் ।
ஆசமநீயம் தத:ஸ்நாநம் புநராசமநம் ததா² ॥ 65-29॥
க³ந்த⁴ம் புஷ்பாணி ஸர்வாணி பி³ல்வபத்ராணி தா³பயேத் ।
நிஜாவரணதே³வாம்ஶ்ச பூஜயித்வா க்ரமேண து ॥ 65-30॥
தூ⁴பதீ³பௌ நிவேத்³யாத²நைவேத்³யம் பாநகம் தத: ।
புநராசமநம் த³த்வா ப³லித்³ரவ்யாணி தா³பயேத் ॥ 65-31॥
ப³லிம் த³த்வா ஜபேந்மந்த்ரம் ஸஹஸ்ரம் வா ஶதாஷ்டகம் ।
தி³வஸே யஜ்ஜபம் குர்யாத்³ராத்ரௌ தஜ்ஜாப்யமாஶ்ரயேத் ॥ 65-32॥
ஜபம் ஸமர்பயேத்³ வித்³வாந் கு³ஹ்யாதிகு³ஹ்யமந்த்ரகை: ।
ப்ராணாயாமம் த்ரிஷட்க்ரு’த்வா வந்த³நம் ச ப்ரத³க்ஷிணம் ॥ 65-33॥
ஸ்தோத்ரஞ்ச கவசம் நித்யம் ஸஹஸ்ரநாமமங்க³ளம் ।
படே²த்³ ப⁴க்த்யா கண்ட²பத்³மே காயகல்பநக்ரு’ந்நர: ॥ 65-34॥

ஏவம் விதி⁴விதா⁴நேந பூஜயித்வா ஸதா³ஶிவம் ।
அஸ்மிஞ்சா²ஸ்த்ரே க்ரியா கு³ப்தா கு³ப்தநாரீ ப்ரபூஜநம் ॥ 65-35॥
அத²வா மநஸா ஸர்வம் பூஜாயாக³ஜபம் சரேத் ।
யதா² தே³வ்யாஸ்ததா² ஶம்போ⁴ர்ஜபயாக:³ஸமீரித: ॥ 65-36॥
ஏவம் க்ரமேண பூஜ்யாஶ்ச பா³ஹ்யஸ்தா²முநய: க்ரமாத் ।
பூஜ்யா வர்ணகலா நாத² தத்³பா³ஹ்யஸ்தா²நம் ப்ரபூஜயேத் ॥ 65-37॥
ஏவம் ஹி மாஸகார்யேண வரம் ஸித்³தி⁴ம் ஸமாப்நுயாத் ॥ 65-38॥
இதி ஶ்ரீருத்³ரயாமலே உத்தரதந்த்ரே மஹாதந்த்ரோத்³தீ³பநே ஸித்³த⁴மந்த்ரப்ரகரணே
பை⁴ரவீபை⁴ரவஸம்வாதே³ ஶாகிநீஸதா³ஶிவார்சநம் நாம
பஞ்சஷஷ்டிதம: படல: ॥ 65॥

